
Дзяржаўная ўстанова адукацыі

“Бароўская сярэдняя школа Лепельскага раёна”

Інтэграваны ўрок па тэме 

“Правапіс вялікай і малой літар”

(беларуская мова, 10 клас)

                                               Распрацавала і правяла

                                                                             настаўнік Семілетава Л.Г.

2020
Мэты ўрока: 
 -мяркуецца, што да канца ўрока вучні пашыраць і сістэматызуюць веды аб правапісе малой і вялікай літар;
- стварыць умовы для ўдасканалення навыкаў напісання малой і вялікай літар паводле арфаграфічных нормаў; праверыць, наколькі вучні валодаюць гэтымі ўменнямі; стварыць умовы для развіцця арфаграфічнай пільнасці; развіцця звязнага маўлення вучняў;
-сродкамі ўрока садзейнічаць развіццю пазнаваўчай цікаўнасці ў вучняў, фарміраванню патрыятычных пачуццяў.
Тып урока: урок абагульнення і сістэматызацыі ведаў, інтэграваны ўрок (беларуская мова і сусветная мастацкая культура).
Абсталяванне: камп’ютар (абсталяванне для прагляду мультымедыйных прэзентацый), ілюстрацыі фатаздымкаў – кадраў тэлесерыяла “Сямнаццаць імгненняў вясны”, фатаздымкаў акцёраў, якія зняліся ў серыяле, рэжысёра, кампазітара, выканаўцы песен, схема для пастаноўкі мэтаў урока, аўдыязапісы песен з фільма, падручнік, рознаўзроўневыя заданні.
Эпіграф: “… сярод усіх відаў мастацтва кіно з’яўляецца для нас самым важным, калі ўлічваць яго … агульнакультурныя магчымасці..” У.І.Ленін
Ход урока
І. Арганізацыйны момант 
(на дошцы змешчаны ілюстрацыі, запісана дата, тэма “Правапіс вялікай і малой літар”, эпіграф, схема для пастаноўкі мэтаў урока)

ІІ.  Падрыхтоўка вучняў для ўспрымання матэрыялу, матывацыя дзейнасці (5 хвілін) 
(гучыць музыка М.Тарывярдыева “Імгненні”)


Добры дзень! Сёння мы з вамі будзем узнаўляць і сістэматызаваць веды па тэме “Правапіс вялікай і малой літар”, а дапамагаць нам у гэтым будзе кіно, якое, на думку У.І.Леніна, з’яўляецца самым важным відам мастацтва (зварот да эпіграфа). Напэўна, па ілюстрацыях, змешчаных на дошцы, вы ўжо здагадаліся,  пра які фільм будзе ісці гаворка. (меркаванні вучняў) Так, гэта серыял “Семнадцать мгновений весны», Давайце зробім пераклад назвы  на беларускую мову і запішам на дошцы (адзін з вучняў робіць запіс на дошцы, настаўнік прапануе патлумачыць правапіс арфаграм: “Сямнаццаць імгненняў вясны”, усе вучні запісваюць дату і тэму ў сшыткі). Чаму выбраны менавіта гэты фільм? Па-першае, тэма Вялікай Айчыннай вайны для Беларусі актуальная, па-другое, у гэтым серыяле прынялі ўдзел сапраўдныя “зоркі” мастацтва, па-трэцяе, гэты фільм добра ведаюць вашы бацькі і, спадзяюся, ведаеце вы. Нарэшце, героі фільма сталі персанажамі анекдотаў, якія вы часта чуеце, і трэба ведаць, аб чым ідзе гаворка ў такім жанры фальклору. А яшчэ -  я сама люблю гэты серыял. Сёння  заданні на правапіс вялікай і малой літары будуць змяшчаць звесткі аб фільме “Сямнаццаць імгненняў вясны”. Звярніце ўвагу на схему на дошцы і адкажыце на пытанні, змешчаныя на ёй: што вы чакаеце ад ўрока? (пастаноўка мэтаў урока вучнямі з дапамогай прыёму мнагамерных дыдактычных тэхналогій).
                                                                   УСПОМНІЦЬ
                             АДЧУЦЬ


                        НАВУЧЫЦЦА


                                                                      ЗРАЗУМЕЦЬ

Так , мэты намі вызначаны, у ходзе ўрока мы ўспомнім тэарэтычныя звесткі пра правапіс малой і вялікай літар з дапамогай мультымедыйнай прэзентацыі, а затым выканаем практычную частку. А навошта нам патрэбны гэтыя веды (матывацыя дзейнасці)?
ІІІ. Актуалізацыя ведаў (10-15 хвілін)
(прагляд прэзентацыі і абмеркаванне матэрыялу з параўненнем прыкладаў, змешчаных у падручніку, запіс найбольш складаных прыкладаў у сшыткі –Дадатак 1 )

ІУ. Замацаванне матэрыялу 
1.У кінематаграфічным мастацтве існуе шмат відаў узнагарод, прэмій, калі ласка, знайдзіце сярод прапанаваных тыя, якімі быў ўзнагароджаны фільм Т.Ліёзнавай або акцёры, якія здымаліся ў фільме. Падказка: у правільных адказах  пра ўзнагароды правапіс вялікай і малой літар дадзены паводле арфаграфічных нормаў. (работа ў групах, абмеркаванне – Дадатак 2) (5 хвілін)
Фізкультхвілінка (3 хв.)
У адной з серый Шцірліц спыніўся ў час паездкі на аўтамабіле, каб адпачыць, ён ведаў, што праз некаторы час прачнецца і прадоўжыць свой шлях - такую ўстаноўку ён выпрацаваў за гады сваёй шпіёнскай дзейнасці. Мы таксама спынімся і паслухаем песню з гэтага фільма, песню пра сум па Радзіме. Можаце сесці зручна, заплюшчыць вочы і ўслухацца ў кожнае слова гэтай ужо бессмяротнай кампазіцыі, можаце  наведаць нашу фотагалерэю.
(гучыць песня ў выкананні І.Кабзона на музыку  М.Тарывярдыева “Песня аб далёкай Радзіме”, словы Р.Раждзественскага)

2.А зараз вам неабходна выканаць заданне, зразумела, не такое рызыкоўнае, як рэзідэнту савецкай разведкі Ісаеву, але з рознымі ступенямі цяжкасці. (дзеці выконваюць рознаўзроўневыя заданні да тэкста “Сюжэт фільма”,  здаюць работы, ім прапануюцца правільныя адказы для самаправеркі або ўзаемаправеркі, магчыма выкананне рэзервовых заданняў - Дадатак 4, Дадатак 5) (15 хвілін)
У. Абагульненне. Рэфлексія (5 хвілін)
Сёння на ўроку мы з вамі ўзгадалі толькі невялікую частку фактаў аб 12-серыйнай карціне, якая ўваходзіць у сотню лепшых фільмаў савецкага кінематографа, закранулі толькі некалькі імгненняў з “Сямнаццаці імгненняў вясны”. У наш час, калі вас зацікавіла тэма, няцяжка знайсці інфармацыю аб акцёрах, здымках фільма ў Інтэрнэце, паглядзець сам серыял. А зараз давайце зноў звернем увагу на схему на дошцы і падвядзем вынікі.
                                                                   УСПОМНІЛІ

                             АДЧУЛІ


                        НАВУЧЫЛІСЯ



                                                                      ЗРАЗУМЕЛІ
УІ.  Каментарыі адзнак (1 хвіліна)
УІІ.Дамашняе заданне (1 хвіліна)
У якасці дамашняга задання прапануецца тэст. (Дадатак 4)

На ўроку





На ўроку








